
mefr. J. Kramer-Toering (skriuwster) 

’t Foarhûs

Dorsvloer 3

9205 BN  DRACHTEN

Underwerp: jimme brief fan 19 maaie 2008
Ljouwert/Drachten, 10-07-2008

Achte mefr. Kramer-Toering, achte leden,

Tank foar jimme Frysktalige reaksje d.d. 19 maaie 2008 op ús twadde brief fan 27 maart 2008. Jimme skriuwe ús dat jimme de kwestje fan it Frysk op ’t Foarhûs as in ynterne oangelegenheid sjogge en dat it jimme omtinken hat. 

Mei op grûn fan jimme fyzje op ‘iepenens’ (sjoch de eigen skoalgids) hiene wy in ynhâldlik antwurd  ferwachte. Bygelyks dat der wurke wurde sil oan in ferbetteringsplan dat rjocht docht oan de wetlike ferplichtings (bgl. it neistribjen en heljen fan de kearndoelen Frysk) en it neikommen fan kêst 8 fan it Europeesk Hânfêst wat de fier- en ynstruksjetaal Frysk en it ûnderwiis yn de Fryske skiednis oanbelanget.  

Wy  witte dus nei goed oardel jier noch net - ús earste brief oan skoalle en bestjoer wie al fan 18-12-2006 - oft wy ús nei de útspraken fan de hear Dorsman oer it feit dat it Frysk op syn skoalle neat foarstelde en winliken ek neat foarstelle hoegde, soargen meitsje moatte oer de kwantiteit en kwaliteit fan it ûnderwiis yn de Fryske taal en kultuer op ’t Foarhûs.

Us feriening is troch âlden en oare belanghawwenden oprjochte om oan te stean op it ferhelpen fan tekoarten yn it ûnderwiis yn it Frysk (as fak en as fier- en ynstruksjetaal by oare fakken) as wy dy sinjalearje. Yn alle gefallen kinne sokke tekoarten foar de ryksynspeksje oer net langer as in ynterne oangelegenheid beskôge wurde. It muoit ús dat wy net oars kinne as de saak fannijs op it aljemint te bringen by de ynspeksje fan it ûnderwiis.
Mei  rju achtinge,
drs. S.T. Hiemstra, 

skriuwer FFU

